
««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում ու փոփոխություններ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու, գնման պայմանագիրը լուծելու եվ գնման պայմանագում փոփոխություն կատարելու թույլտվություններ տալու մասին»
 Հայաստանի Հանրապետության կառավարության որոշման նախագծի 

	1.ՀՀ ֆինանսների նախարարություն

	N 01/8-4/21041-2021 

	1. Նախագծով ներկայացված նվազեցումները հնարավոր չէ կատարել՝ Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից գնումների անվանացանկում  պակասեցումները չկատարելու պատճառով:
	Ընդունվել է:




 

	2. Նախագծի 1-ին կետի համաձայն նախատեսվում է լուծել ՀՀ Գեղարքունիքի մարզի Արգիճիի և Աստղաձորի ջրամբարների կառուցման համար նախագծանախահաշվային փաստաթղթերի ձեռքբերման նպատակով «Հայջրնախագիծ ինստիտուտ» ՓԲԸ-ի հետ 27.10.2021թ. կնքված թիվ ՋԿ-ԳՀԾՁԲ-21/2-Ն գնման պայմանագիրը: Միաժամանակ, Նախագծի N 6 հավելվածի համաձայն նախատեսվում է նվազեցում կատարել հիշյալ աշխատանքներին վերաբերող 71241200/502 և 71241200/503 ԳՄԱ կոդերով տողերից: 
Նշվածի վերաբերյալ հայտնում ենք, որ եթե նվազեցումների կատարումն իրականացվելու է կնքված պայմանագիրը ՀՀ կառավարության 04.05.2017թ. N 526-Ն որոշմամբ հաստատված 33-րդ կետի 9-րդ ենթակետով սահմանված կարգավորման հիմքով՝ երկկողմ համաձայնությամբ լուծելու հիմքով, ապա առաջարկում ենք որպես ավելորդ դրույթ հանել Նախագծի 1-ին կետը:
Նշենք նաև, որ հիշյալ պայմանագիրը հաշվառված չէ ՀՀ ֆինանսների նախարարությունում:
	Չի ընդունվել:
Թեև կողմերի միջև առկա է համաձայնություն պայմանագրի լուծման հարցում, սակայն պայմանագրի լուծման համաձայնագրի առարկայի ձևակերպման հարցում կան որոշակի տարաձայնություններ, որոնք հետագայում կարող են բերել կողմերի նկատմամբ վստահության և գործարար համբավի վնասում:


	3. Նախագծի 2-րդ կետով առաջարկվում է Գեղարդալճի ինքնահոս համակարգի կառուցման շինարարական աշխատանքների ձեռքբերման նպատակով «Ղարաբաղցյան Շին» ՍՊԸ-ի հետ 24.09.2020թ. կնքված N ՋԿ–ՀԲՄԱՇՁԲ-20/6-Ա գնման պայմանագրով սահմանված աշխատանքների կատարման վերջնաժամկետ սահմանել 2022 թվականի սեպտեմբերի 30-ը:
ՀՀ կառավարության 04.03.2021թ. N 287-Ն որոշմամբ հիշյալ աշխատանքների և դրանց որակի նկատմամբ տեխնիկական և հեղինակային հսկողության ծառայությունների ձեռք բերման նպատակով հատկացվել է 89,331.3 հազար դրամ: Նշված հատկացումների մասով  06.04.2021թ. կազմակերպության հետ կնքված համաձայնագրով աշխատանքների կատարման ժամկետ է սահմանվել 5 ամիս:
Նկատի ունենալով, որ Նախագծով նախատեսվում է ամբողջությամբ նվազեցնել հիշյալ հատկացումները և երկարաձգել աշխատանքների կատարման ժամկետը մինչև 2022թ. սեպտեմբերի 30-ը, առաջարկում ենք լուծել նշված պայմանագիրը և հիշյալ աշխատանքների ձեռք բերման նպատակով կազմակերպել գնման մրցակցային ընթացակարգ՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ:
	Չի ընդունվել:
Ընկերությունը կատարել է հողային, բետոնային աշխատանքները և ձեռք բերել խողովակների որոշ քանակություն: Հաշվի առնելով կատարված աշխատանքները և Ընկերության բարեխիղճ գործունեությունը նպատակահարմար է պայմանագիրը շարունակել:

	4.Ինչ վերաբերում է Նախագծում առկա խմբագրական բնույթի վրիպակներին, ապա հայտնում ենք, որ անհրաժեշտ է՝
-  ճշգրտել Նախագծի N 5 հավելվածի N 2 աղյուսակը,
- N 6 հավելվածի նվազեցվող տողերում լրացնել Միավորի գինը և Քանակը սյունակները:

	Ընդունվել է:

	5. Միաժամանակ հայտնում ենք, որ Նախագծի փաթեթը չի պարունակում հիմնավորումներ հիշյալ ընկերության նկատմամբ՝ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 33-րդ կետի 4-րդ ենթակետով սահմանված տույժերի և տուգանքների չկիրառման անհրաժեշտության վերաբերյալ:
	Չի ընդունվել:
Հաշվի առնելով, որ նախագծով նախատեսված 530*5մմ բնութագրով մետաղական խողովակները այլևս չեն արտադրվում, ինչպես նաև, պատերազմական իրավիճակով պայմանավորված և ներկրման սահմանափակումների հետևանքով ընկերությունը չի կարողացել ներկրել և կատարել իր պայմանագրային պարտավորությունները:


                                                                
